
தமிழ்ப் பழமொழிகள்







கொழுத்துச் செத்தால் இழுத்து எறி. 

கொழுநன் நட்பு இல்லாத பெண்ணும் உழவு நட்பு இல்லாத பயிரும் பிரயோசனம் இல்லை. 

கொழுமீதிற் குடிகொண்ட குடிச் செல்வம் செல்வம். 

கொள் என்றால் வாயைத் திறக்கும்; கடிவாளம் என்றால் வாயை மூடும். 


	(குதிரை.)


கொள்வார் அற்ற குயக்கலம் போல. 

கொள்வாரும் இல்லை; கொடுப்பாரும் இல்லை. 

கொள்ளப் போய்க் குருடியைக் கொண்டானாம். 

கொள்ளி இல்லாத சொத்து, பிள்ளை இல்லாத சம்பாத்தியம்.


	(கொள்ள. )


கொள்ளிக் கட்டையால் சுட்டால் கொப்பளிக்குமென்று வாழைப்பழம் கொண்டு வடுவடுவாய்ச் சுடுகிறான். 


	(வைக்கிறான்.)


கொள்ளிக் கட்டையால் தலையைச் சொறிந்தது போல.


	(கொள்ளிக் கட்டை கொண்டு சொறிவதா?)


கொள்ளிக்கு எதிர் போனாலும் வெள்ளிக்கு எதிர் போகலாகாது. 

கொள்ளித் தேளுக்கு மணியம் கொடுத்தது போல. 

கொள்ளித் தேளை மடியில் வைத்துக் கட்டிக் கொண்டது போல. 

கொள்ளி பட்ட குதிரை லாயம் பாழ். 

கொள்ளியால் தலை சொறிகிறதா? 

கொள்ளியும் தீயும் உனக்கு; பிள்ளையும் தள்ளையும் எனக்கு.


	(நாஞ்சில் நாட்டில் கண்ணேறு கழித்தல். தள்ளை-தாய்.)


கொள்ளியை ஆனைக்குத் தானம் செய்த மாதிரி. 

கொள்ளியை எடுத்துப் போட்டால் கொதிக்கிறது அடங்கி விடும்.


	(கொள்ளியை வாங்கினால், இழுத்து விட்டால்.)


கொள்ளி வைத்த இடத்தில் அள்ளி எடுக்கிறதா? 

கொள்ளுக் குத்தின உலக்கை போல. 

கொள்ளுக்கு வாயைத் திறந்து கடிவாளத்துக்கு வாயை மூடுவது. 

கொள்ளுக் கொடி பந்தல் ஏறாது. 

கொள்ளுத் தின்று கொள்ளையிலே போவான். 

கொள்ளும் வரையில் கொண்டாட்டம்; கொண்ட பிறகு திண்டாட்டம்.

